
VENDIM  
Nr.285, datë 16.4.2004 

 
PËR DISA SHTESA DHE NDRYSHIME NË VENDIMIN NR.490, DATË 16.10.2002 TË 

KËSHILLIT TË MINISTRAVE “PËR KRIJIMIN E BORDIT TË KULLIMIT TË RRETHIT 
KAVAJË” 

 
Në mbështetje të nenit 100 të Kushtetutës dhe të neneve 35 e 41 të ligjit nr.8518, datë 

30.7.1999 “Për ujitjen dhe kullimin”, me propozimin e Ministrit të Bujqësisë dhe të Ushqimit, Këshilli 
i Ministrave 

 
VENDOSI: 

 
Në vendimin nr.490, datë 16.10.2002 të Këshillit të Ministrave, të bëhen këto shtesa e 

ndryshime: 
1. Titulli të ndryshohet si më poshtë vijon: 
“Për ngritjen e bordit të kullimit në zonën e shërbimit të kullimit Peqin-Kavajë”. 
2. Pika 1 ndryshohet si më poshtë vijon: 
“1. Ngritjen e bordit të kullimit në zonën e shërbimit të kullimit Peqin-Kavajë, i cili financohet 

nga Buxheti i Shtetit.”. 
3. Pas pikës 2.4 të pikës 2, të shtohen pikat me këtë përmbajtje: 
“2.5. zona e fushës së Peqinit (PEK-1), që kullon me rrjedhje të lirë, me sipërfaqe 820 ha; 
2.6. zona e fushës Darsi Vashaj (PEK-2), që kullon me rrjedhje të lirë, me sipërfaqe 1045 ha; 
2.7. zona e fushës së Bishqemit (PEK-3), që kullon me rrjedhje të lirë, me sipërfaqe 50 ha; 
2.8. pendët mbrojtëse nga përmbytjet e detit, të lumenjve dhe të kanaleve të ujërave të larta; 
2.9. sistemi i mbrojtjes nga gërryerjet e lumenjve dhe të përrenjve.”. 
4. Në pikën 3 të bëhen këto ndryshime dhe kjo shtesë: 
- Në shkronjën “a” nga “2 (dy) përfaqësues” të bëhet “3 (tre) përfaqësues”. 
- Në shkronjën “b” nga “3 (tre) përfaqësues” të bëhet “4 (katër) përfaqësues”. 
- Pas shkronjës “ç” shtohet shkronja “d” me këtë përmbajtje: 
“d. 1 (një) përfaqësues i biznesit me, veprimtari brenda zonës së shërbimit të kullimit.”. 
5. Pika 4 ndryshohet si më poshtë vijon: 
“4. Anëtarët e këshillit të përfaqësuesve të shpërblehen, çdo muaj, me 5000 (pesë mijë) lekë.”. 
Ky vendim hyn në fuqi pas botimit në Fletoren Zyrtare. 
 

KRYEMINISTRI  
Fatos Nano   

